
 

 
 
 

 

 
 
 

PXA 
Plan Xeral anual 
2023-2024 

 

 
 

 
 

 

 

 

 
 

 

 

 

 

 
 

  

Programación 
didáctica da biblioteca 

(Plan de traballo anual) 

IES Manuel García Barros 
    Curso 2023-2024 

 



Programación da biblioteca, curso 2023–2024  

2 

 
Índice: 
 
 
 
1.- Introdución e principais obxectivos. 
 
2.- Programación xeral do curso 2023-2024. 
 
3.- Equipo de MeGaBiblioteca e horario de atención. 
 
4.- Liñas de actuación prioritarias da Biblioteca Escolar para o presente curso. 
 
5.- Avaliación da programación. 
 
 
 

 
(Imaxe da campaña Biblioterapia do Sergas) 

  



Programación da biblioteca, curso 2023–2024  

3 

 

 
 

 
1.- Introdución e principais obxectivos 
 
Esta Programación Didáctica da Biblioteca do IES Manuel García Barros de A Estrada (Pontevedra), 
pretende ser, en concordancia cos principios recollidos no Proxecto Lector do centro, un instrumento 
útil para estimular os hábitos lectores na comunidade educativa, especialmente entre o alumnado. 
Outros obxectivos serán desenvolver as destrezas de busca, selección e reelaboración da 
información, así como espertar a creatividade e a curiosidade sobre temas diversos (de contido 
curricular ou transversal). 
 
No Decreto 156/2022, do 15 de setembro, polo que se establece o currículo da educación secundaria 
obrigatoria1 na Comunidade Autónoma de Galicia, podemos ler no artigo 36, apartado 2, dedicado ás 
bibliotecas escolares e á lectura: “a biblioteca escolar será un punto de encontro entre alumnado, 
profesorado e familias que facilite a comunicación, a creatividade, as aprendizaxes, o traballo 
colaborativo e os intercambios culturais no centro, ademais de servir como instrumento de apoio 
para o desenvolvemento do plan de lectura.” 
 
Tendo como referencia o Plan LÍA 2021/2025, un setestrelo para as bibliotecas escolares de Galicia, 
a folla de ruta das bibliotecas escolares, dende esta biblioteca procuraremos contribuír de forma 
especial neste curso aos seguintes obxectivos: 
 
• A biblioteca social: reforzar a biblioteca escolar como espazo para o desenvolvemento persoal, 
social e cultural, incidindo nun enfoque inclusivo e na potencialidade da biblioteca escolar como 
factor de compensación social e de equidade. En definitiva, fortalecer o papel da biblioteca escolar 
como “viveiro de cidadanía”. Continuar co Club de Lectura NA Estrada-525, en dous grupos: os 
corredoiras (de 1º e 2º de ESO) e autoestradas (de 3º de ESO en diante), que se presentará á 
convocatoria oficial da Asesoría de Bibliotecas Escolares. Favorecer o uso da Biblioteca como punto 
de encontro entre o alumnado, e ser lugar acolledor para o alumnado con dificultades nas relacións 
sociais. Continuar cos axudantes na Biblioteca Escolar, para introducir ao alumnado no voluntariado 
e participación cultural e social. Comezar propostas de colaboración ca residencia da terceira idade 
recentemente inaugurada ao carón do nosos instituto para favorecer as relacións interxeracionais. 
 
• Redes de acción, colaboración, avaliación e comunicación: reforzar as redes de colaboración coa 
biblioteca pública e outros axentes sociais con influencia na construción da sociedade lectora; 
continuar e avanzar na avaliación sistemática, comunicación e difusión das iniciativas e logros. 
Seguiremos a colaborar na rede BiblioEsEs (as bibliotecas escolares do concello de A Estrada e, 
especialmente, coas bibliotecas do IES n.º 1 e o IES Antón Losada, coas que organizamos actividades 
conxuntas dende hai máis de sete cursos. Comezamos o curso pasado a colaboración coa biblioteca 
municipal de A Estrada e agardamos poder participar de propostas culturais conxuntas. 
 

 
1 No Decreto 157/2022, do 15 de setembro, establécese o currículo de bacharelato e no artigo 34, recóllese o 
mesmo texto. 

• Bibliotecas creativas LIA3: avanzar no modelo de biblioteca escolar deseñada como laboratorio 
creativo de aprendizaxes aberto a toda a comunidade escolar, como garantes dunha formación 
adaptada ás necesidades do século XXI. Fomentar que a Biblioteca se utilice como espazo de 
investigación e para o deseño de proxectos. Promover obradoiros creativos, vinculados ao Proxecto 
Integrado da Biblioteca, que neste curso estará enfocado ao ODS3: saúde e benestar. 
 
• Lectura: promover desde a biblioteca escolar capacidades e actitudes relacionadas coas 
competencias complexas de lectura e escritura, a través de múltiples plataformas. En definitiva, 
favorecer máis e mellores experiencias de lectura a todos os integrantes da comunidade escolar. 
Promover a evolución do Proxecto Lector no centro como recurso para a planificación de iniciativas a 
prol da lectura, a escritura e os multialfabetismos. Manteremos o club de lectura, as mochilas 
viaxeiras e Hora de Ler e tentaremos retomar propostas de lectura como o “Reto lector” ou “Pan e 
poesía”. Favorecerase a adquisición das peticións dos usuarios e usuarias para atender aos seus 
gustos e intereses, aplicando criterios de calidade e equilibrando as diferentes materias. 
Convocaranse concursos de ilustración, relato, poesía para favorecer o desenvolvemento da 
creatividade e das habilidades comunicativas do alumnado. Promoveremos actividades de creación e 
de escrita, segundo o lema proposto este curso pola Asesoría de bibliotecas escolares Unha 
biblioteca escolar en viñetas. 
 
• ALFIN/AMI: avanzar en programas que contemplen as bibliotecas como espazos educativos onde 
o alumnado aprende as capacidades e actitudes para traballar coa información. Reforzar os 
programas que inciden na alfabetización mediática e informacional do alumnado, como Radio na 
biblioteca (valorarase a posibilidade de solicitala) e Biblioteca creativa, con propostas que promovan 
o coñecemento e un uso responsable da información en múltiples formatos. Tentarase iniciar un 
programa de educación audiovisual desde a biblioteca escolar. 
 
• Formación e contribución á innovación metodolóxica: contribución á formación do profesorado 
co deseño e desenvolvemento de propostas formativas e iniciativas que favorezan o emprego dos 
recursos e servizos da biblioteca escolar no desenvolvemento das prácticas cotiás dos centros de 
ensino. Proporcionar desde a Biblioteca Escolar apoio preferente ás metodoloxías activas e 
colaborativas, centradas en ofrecer ao alumnado espazos educativos, recursos e experiencias de 
aprendizaxe inclusivas e equitativas. Sería positivo poder ofertar ao noso profesorado algunha 
xornada de formación, por exemplo, en torno á lectura ou á escritura creativa, para proporcionar 
novas ferramentas e actividades. 
Dende a MeGaBiblioteca vertebramos un Proxecto Documental Integrado que proporcione un tema 
e un obxectivo común a todo o traballo realizado durante o curso, tanto nas actividades lectivas 
como nas non lectivas, e que implique os departamentos didácticos e os equipos do centro —ENDL, 
Contratos programa (Edu-saúde, Con-vive, Mellora das competencias básicas)— e unifique esforzos. 
Neste curso 2023-2024 escolleuse o Obxectivo para o desenvolvemento Sustentable ODS 3: Saúde e 
benestar, para profundar na saúde física e mental, e que culminará no mes de abril2 —Me(n)s sano 
en corpore sano— cunha serie de propostas nas que se visibilizarán os traballos realizados e as 
aprendizaxes obtidas. 
 

Os aspectos que seguiremos a traballar, tentando sempre mellorar os resultados de cursos 
anteriores, son os seguintes: 
• Seguir realizando as actividades que durante os cursos anteriores tiveron unha mellor acollida e 
deseñaremos outras novas. Contribuiremos ao Proxecto Documental Integrado proposto para este 
curso e, no mes de abril, mostraremos os resultados da aprendizaxe do alumnado e os produtos 
creados nas diferentes materias e aulas. 

 
2 O 6 de abril celébranse o Día Internacional do Deporte para o Desenvolvemento e para a Paz; e tamén os Día 
do Libro (23, e Día do Libro Infantil e Xuvenil 2 de abril). 

• Manteremos no actual equipo da Biblioteca os docentes que xa formaran parte del anos 
anteriores, e invitaremos a incorporarse a novos compañeiros e compañeiras, tentando que estea 
representados o maior número posible de departamentos didácticos. 
• Continuaremos coa Hora de Lectura semanal; este curso distribuíronse caixas de lectura con 
títulos axeitados a cada nivel e aula. 
• Continuaremos coa adquisición de fondos atendendo ás novidades editoriais e ás suxestións dos 
usuarios. 
• Procuraremos que descenda a morosidade na devolución de libros. 
• Faremos unha labor de expurgo co fin de actualizar e adecuar o catálogo da biblioteca aos 
intereses e necesidades de todos os usuarios. Para o expurgo solicitaremos o asesoramento e a 
colaboración dos distintos departamentos didácticos. O curso pasado, no que case se rematou a 
colocación dos códigos de barras xerados polo programa Koha, aproveitamos para expurgar e para 
recolocar todos os fondos da sala biblioteca, dos materiais de aula e gran parte do depósito. Os 
volumes expurgados déronse de baixa no programa e “liberáronse” para seren recollidos pola 
comunidade educativa. 
• A biblioteca estará sempre aberta, pero só poderá estar atendida durante os recreos e 11 horas 
lectivas. 
 

Dende hai varios cursos observamos a necesidade de ampliar o espazo da biblioteca porque o amplo 
uso, as diferentes zonas, requiren dun maior número de metros cadrados, pero non conseguimos 
unha ampliación da sala biblioteca nin destinar outras zonas do instituto a seren utilizadas como 
satélites da biblioteca (por exemplo, a creación dunha zona de estudio máis silenciosa en parte da 
sala de usos múltiples). Tentamos propoñer a creación de distintos recunchos que resulten atractivos 
para os nosos usuarios e usuarias en zonas diferentes da sala biblioteca pero, de momento, non 
conseguimos abrir outras zonas de lectura (algunhas propostas foron rexeitadas pola Unidade 
Técnica da Xunta). 
 

Finalmente, indicar que co fin de facilitar a posta de marcha de todas as actividades que se deseñen, 
para o presente ano académico 2023–2024, ademais do orzamento anual aportado polo propio 
centro de cara ao funcionamento da Biblioteca (que imaxinamos se manterá nos 600€ 
aproximadamente; recordemos que a Asesoría recomenda que se manteña a cantidade de entre o 
5% e o 10% dos gastos de funcionamento do centro), agardamos poder contar coa contía adicional 
concedida pola Consellería de Cultura, Educación e Universidade a través do denominado Plan de 
Mellora de Bibliotecas Escolares (PLAMBE) en centros públicos non universitarios, plan no que o 
centro foi incluído no ano académico 2012–2013. O curso pasado recibimos segundo o Anexo II: 
 

 

 

 
 
Este curso aínda non se publicou a resolución. 

2. Programación xeral do curso 2023-2024 
 
Para elaborar esta programación tivemos en conta as conmemoracións recollidas no DOG para este 
curso, o lema escollido pola Asesoría de Bibliotecas Escolares (Unha biblioteca escolar en viñetas) e o 
eixe temático (PDI) ODS3: Saúde e benestar sobre o que investigar nas diferentes materias, para o 
que prepararemos unha listaxe de actividades posibles para levar ás aulas. Algunhas destas 
actividades desenvolveranse conxuntamente cos outros IES da Estrada. 
 

 
 

A continuación detállanse as actuacións que o profesorado que forma parte do equipo de traballo da 
Biblioteca Escolar pretende desenvolver ao longo do presente ano académico 2023-2024, para 
acadar os obxectivos anteriormente enunciados. 
 
 

Primeiro trimestre 
o Incorporación de toda a comunidade educativa (alumnado, profesorado, persoal non 

docente) ao programa Koha. Impresión e reparto de carnés. 
o Coordinación da Hora de Ler. Preparación do calendario e das caixas de lectura. 
o Posta en marcha das mochilas viaxeiras. 
o Coordinar o alumnado axudante; incorporalo ao programa BES, se for convocado. 
o Recolocar a biblioteca de familias. 
o Colocación e promoción dos xogos na biblioteca. 
o Mantemento e actualización dos espazos na rede (web da biblioteca, web do centro). 
o Presentación da Biblioteca ás familias e ao alumnado de 1º da ESO: Formación de usuarios. 
o Petición de propostas de compra de fondos a todos os departamentos didácticos e 

adquisición dos mesmos. Compra de exemplares suficientes das obras de lectura obrigatoria. 
Información á Biblioteca Municipal dos títulos recomendados. 

o Rexistro e catalogación de novos fondos. 
o Expurgo dos fondos para optimizar o uso do espazo, respectando as indicacións ofrecidas 

pola Asesoría de BBEE e o Mupega. 
o Formación de Club de Lectura. 
o Charlas literarias/informativas por determinar. 
o Información ao claustro da proposta de PDI ODS3: Saúde e benestar, propóñense actividades 

e bibliografía. 

o Celebración do 24 de outubro: Día da biblioteca (entrega diplomas aos axudantes do curso 
anterior). Charla. 

o 3 de novembro. Día de Neira Vilas: homenaxe na oliveira plantada por él no centro. 
o Día contra a Violencia de Xénero (25 de novembro): exposicións na biblioteca de libros sobre 

dita temática incidindo especialmente na situación das mulleres traballadoras no sector da 
saúde. Coordinación coas actividades propostas polo CIM para os tres institutos. 

o Novembro, mes da ciencia en galego: exposición dos materiais recentemente adquiridos 
sobre a temática. Apoio ás actividades organizadas polos departamentos de Bioloxía e 
Xeoloxía, Química, Matemáticas. 

o Recomendación de lecturas para o Nadal, conxuntamente cos IES nº1 e Antón Losada. 
o Colaboraremos coa proposta Os luns traen problemas (Esmaga os miolos!) organizada polo 

departamento de Matemáticas. 
 

Segundo trimestre 
o Manter as actividades continuas: axudantes, Hora de Lectura, Club de Lectura … 
o Petición de propostas de adquisición de fondos aos Departamentos didácticos e compra. 
o Desenvolvemento do PDI. 
o Conmemoración do Día de Rosalía. (23 de febreiro) 
o Conmemoración do Día da Muller (8 de marzo): centrarémonos en mulleres que traballan 

no ámbito da saúde ou na produción (ilustración, guións) de banda deseñada. 
o Actividades relacionadas coa Semana da Prensa (do 7 ao 11 de marzo). 
o Día da Poesía (21 de marzo): Yolanda Castaño, Premio Nacional de Poesía 2023. 
o Día do Teatro (27 de marzo): Paula Carballeira, Premio Nacional de Teatro 2023. 
o Día das Artes Galegas 1 de abril: o escultor Francisco Asorey (1889-1961) 
o Promocionaremos títulos de cómics que traten temas do curriculum das diferentes 

materias. 
o Suxestións de lecturas e actividades de fomento da lectura mediante actividades por 

determinar: charlas divulgativas, visitas de autores. 
o Continuación co rexistro e adquisición de fondos. 
o Promocionar o acceso ao catálogo en rede. 
o Contactar co centro de maiores, veciño ao instituto, valorar posibles actuacións conxuntas. 
o Obradoiro sobre temática da banda deseñada por determinar. 
 

Terceiro trimestre 
o Celebración de Me(n)s sano in córpore sano: no mes de abril, expoñeranse as producións 

obtidas das diferentes aprendizaxes nas aulas. O alumnado poderá realizar exposicións 
orais na biblioteca. 

o Manter as actividades continuas: axudantes, Hora de ler, Club de lectura… 
o Petición de propostas de adquisición de fondos aos Departamentos didácticos e compra. 
o Conmemoración do Día do Libro (23 de abril). 
o Celebración do Día das Letras Galegas, dedicadas á autora Luisa Villalta. 
o Recomendación de lecturas para o verán. 
 

A continuación recollemos as notas de traballo internas do equipo: 

A programación da Hora de Ler (20 minutos de lectura 
silenciosa) está dirixida ao alumnado escolarizado en 1º, 
2º, 3º e 4º curso de ESO, mediante un sistema rotatorio 
semanal que comeza o 3 de outubro (martes) na primeira 
clase e remata o luns 17 de xuño, segundo o horario que 
se propón no cartel da dereita, visible en todas as aulas e 
accesible dende a páxina web. 

 
 

Este curso, o lema da Asesoría de BBEE é Unha biblioteca escolar en viñetas. 
Apoiándonos no lema, seleccionamos unha serie de actividades que inciden 
no valor da banda deseñada, nos aspectos plásticos, literarios e 
informativos. Desexamos pór en valor a banda deseñada para a transmisión 
de contidos educativos. Proporemos: 
• Obradoiros de cómic. 
• Explicacións da linguaxe do cómic. 
• Exposicións de cómics destacados. 
• Concursos de escrita e elaboración de cómic en diferentes momentos e 

sobre diversas temáticas. 
• Selección de títulos para contidos curriculares das materias. 
• Reescribir, versionar e adaptar tiras cómicas, personaxes… 
• Relacionar viñetas determinadas con obras pictóricas clásicas. 

Proxecto Documental Integrado “ODS 3: Saúde e benestar” 

3. Equipo da MeGaBiblioteca e horario de atención 
 

O equipo da MeGaBiblioteca está formado por sete profesores que pertencen a diferentes ámbitos 
de coñecemento; moitos deles forman parte do equipo dende hai varios cursos e distribúen o 
traballo en función das súas competencias, gustos e intereses. A composición do equipo da biblioteca 
respecta o recollido no documento de “Liñas prioritarias” de xuño de 2023, polo tanto, formarano: 
Xosé Anxo Fernández Alonso, Monserrat Freire Baños, Patricia Pérez Gippini, Álvaro Pérez Vilariño, 
Regina Puente Fernández, Esther Virtudes Ruíz Lineros e M.ª Teresa Leis Rey, quen será a 
coordinadora. 

 

O horario de apertura/funcionamento 
da Biblioteca Escolar será o que figura á 
esquerda 

A biblioteca estará atendida 
semanalmente durante once horas 
lectivas e dez recreos; nas horas de 
traballo na biblioteca cada membro do 
equipo realizará tarefas segundo as súas 
habilidades e intereses para sacar o maior 
rendemento posible da dispoñibilidade 
horaria. 

Todos os membros do equipo dispoñen 
dalgunha hora de dedicación á biblioteca, 
salvo Patricia Pérez Gippini, quen 
desempeña o cargo de vicedirectora no 
centro e estará informada puntualmente. 

Celebraremos reunións semanais os 
martes á cuarta hora. 

Profesorado que forma o equipo de biblioteca: 
 
Anxo F.  Xosé Anxo Fernández Alonso 2 horas (1 hora e 2 recreos) Dpto de Matemáticas 

 

Montse Freire. Montserrat Freire Baños 1 hora (2 recreos) Departamento de Bioloxía e Xeoloxía 
 

Patricia Patricia Pérez Gippini 0 horas Dpto. de Relixión Católica, Vicedirectora 
(XefaDpto) 

Álvaro Álvaro Pérez Vilariño 2 horas (4 recreos) Dpto. de Latín (xefe Dpto) 
Regina  Regina Puente Fernández 3 horas  Dpto. de Matemáticas. Titora 

 

Esther Esther Virtudes Ruíz Lineros 3 horas (2 horas e 2 recreos) Departamento de Matemáticas(Xefa Dpto)) 
Mayte M.ª Teresa Leis Rey 5 horas  Coord. Dpto. de Lingua Castelá 

 
 

Ademais, serán colaboradores da biblioteca Olga Brea (Dpto. De Inglés) e María Ruzo (Dpto. de 
Plástica) sen horas de adicación; axudarán en 2 recreos cada un dos seguintes membros do 
profesorado: Raquel Carballo (Dpto. De Economía), Irene Pichel (Dpto de Lingua Castelá), Brais Prieto 
(Dpto de Lingua Galega) e Mariló (María López Álvarez, Dpto de Bioloxía e Xeoloxía). 
 
 

4. Liñas de actuación prioritarias da MeGaBiblioteca para o presente curso. 
 

Nas seguintes páxinas recollemos as “Liñas prioritarias” entregadas en maio de 2023 para presentar 
a solicitude de continuación no PLAMBE. 
 
 

 
 

 
 

LIÑAS PRIORITARIAS DE ACTUACIÓN NA BIBLIOTECA ESCOLAR PARA O 
CURSO 2023/24 (CENTROS XA INTEGRADOS NO PLAMBE) Plambe 8 
 

Centro: IES Manuel García Barros Código: 36002335 Localidade: A Estrada Provincia: 
Pontevedra 

 
1. Organización e xestión 
■ Manter a catalogación centralizada no Koha dos fondos bibliográficos e multimedia; revisión 

dos fondos obsoletos, deteriorados ou perdidos (que se reporán, reubicarán ou expurgarán); 
no expurgo solicitarase consello dos departamentos e seguiranse as recomendacións do 
Mupega e da Asesoría de BBEE. 

■ Manter o equipo actual de apoio á biblioteca e a hora semanal de reunión. Distribuiremos 
tarefas segundo habilidades e horario real de cada membro. 

■ Manter o alumnado axudante (incorporarémolo no programa de Bibliotecas Escolares 
Solidarias). 

■ Manter a adquisición de materiais —en soporte papel e electrónico— que favorezan 
desenvolver o plan lector e os traballos de investigación nas materias, e que respondan ás 
diversas necesidades educativas. Equilibrar o catálogo. Ampliar os documentos de lectura 
fácil, bilingües… para camiñar cara a unha biblioteca inclusiva. Manter e ampliar as 
subscricións a publicacións periódicas de tipo científico e divulgativo, e escoitar propostas 
dos usuarios. Continuar as compras nas librarías da zona. 

ANEXO VI 

■ Manter un horario de uso para organizar a utilización do espazo e dos recursos para a 
aprendizaxe e para desenvolver outras actividades (charlas, recitais…); propoñer a apertura 
da BE o mércores pola tarde, asistida por un membro da ANPA ou do claustro. Coordinar un 
recreo semanal para a difusión dos traballos (físicos, orais ou audiovisuais) realizados nas 
aulas. 

■ Avanzar cara ao modelo de Bibliotecas creativas LIA3: laboratorio creativo de aprendizaxes 
aberto a toda a comunidade escolar, como garante dunha formación adaptada ás 
necesidades do século XXI. Novas materias como o Proxecto Competencial permiten que a 
BE se utilice como espazo de investigación para o deseño de proxectos, vinculado ao Proxecto 
Integrado da Biblioteca. 

■ Organizar nun recreo semanal un obradoiro de fomento da creatividade (de costura, de 
lettering, de origami, de plástica, expresión escrita, fotografía, natureza e/ou matemáticas), 
que facilite aprendizaxes variadas e a inclusividade. 

■ Reforzar a colaboración coas titorías e o Departamento de Orientación para: (i) ofrecer 
recursos para desenvolver contidos transversais nas titorías; e (ii) promocionar a BE. 

■ Propoñer un espazo para o traballo en grupo nos recreos nunha zona da actual sala de 
usos múltiples para que poida xuntarse alumnado de bacharelato, aproveitando as mesas e 
cadeiras que foron recentemente substituídas na sala biblioteca. 

 

2. Recursos da biblioteca 

■ Mellorar na información continua e personalizada facilitada aos usuarios e na difusión dos 
recursos e servizos da biblioteca. Propoñer medios que axuden a solventar este punto débil 
na nosa actuación. 

■ Manter a biblioteca como un espazo agradable e sobre todo vivo, sempre con actividades, 
non só na sala senón alén dela, por todo o centro. O noso obxectivo é que se vexa a BE como 
un espazo de aprendizaxe e, á vez, de divertimento. 

■ Difundir todos os recursos que ofrece a BE e todas as actividades que realiza a través de 
distintas canles: taboleiros, carteis atractivos, páxina web, redes (?) e outros materiais 
elaborados dende a propia biblioteca. O obxectivo é que a Biblioteca Escolar estea presente 
en todo o centro e mesmo fóra del. 

■ Organizar visitas guiadas ao profesorado nas primeiras semanas so curso, especialmente 
aos recén incorporados, incidindo nos materiais que poden favorecer o seu traballo. 

■ Continuar a elaboración de listaxes temáticas relacionadas coas distintas materias do 
currículo. 

 
 
3. Formación de usuarias/os 
■ Continuar e mellorar as actividades de formación de usuarios/as de cara a conseguir que 

sexan usuarios/as autónomos/as tanto na Biblioteca Escolar como noutras bibliotecas. 
■ Desenvolver titorías presenciais na propia BE en todos os cursos da ESO e co alumnado de 

nova incorporación ao centro, co obxectivo de formalos/as como usuarios/as: información 
sobre os distintos espazos, seccións, CDU simplificada, sobre como buscar un libro e sobre 
como interpretar a etiqueta do lombo dos libros, sobre os códigos que utilizamos (nivel lector 
nos libros en inglés, idade recomendada películas, punto azul...), sobre o acceso ao catálogo 
na rede e tamén sobre a consulta e solicitude de documentos electrónicos noutras 
plataformas da rede (por exemplo, Galicia Le); informar do préstamo na plataforma Lectura 
Dixital ELBE.2 e das distintas actividades de dinamización e fomento da lectura. 

■ Realizar para o alumnado de 1.º de ESO actividades lúdicas (busca do tesouro etc.) que lle 
servan para coñecer a organización espacial física da sala biblioteca e as normas de uso. Esta 
actividade acompañarase da entrega do carné de usuario/a da BE e dun marcapáxinas coa 
versión simplificada da CDU. 

■ Charlas informativas sobre a BE para o profesorado novo, facendo fincapé nos materiais e 
recursos que poden ser do seu interese. 

■ Promover xogos de busca e concursos cunha serie de preguntas e de probas nas que deban 
mostrar a súa habilidade na busca da información. 

■ Actualizar titoriais sobre o uso de ferramentas dixitais necesarias para a busca, selección e 
tratamento da información, que se difundirán na páxina web da BE. 

■ Recompilar ou elaborar materiais que incidan nas estratexias e importancia de recoñecer as 
fake news. 

 
 

4. Fomento da lectura 

■ Manter: Hora de Ler (20 minutos semanais rotatorios en toda a ESO); club de lectura con 2 
seccións: Corredoiras e Autoestradas; mochilas viaxeiras (1.º ESO), recomendacións de 
lecturas (individualizadas, e en Nadal e verán conxuntas coas BBEE dos tres IES da vila). Apoio 
ós departamentos no fomento da lectura mercando os títulos obrigatorios e as súas 
suxestións, e propoñerlles lecturas sobre cada unha das áreas; solicitarlles que as actividades 
de lectura do alumnado se reflictan na súa cualificación. Difusión do Proxecto lector do centro 
reelaborado no 2021–2022: incidir na necesidade de traballar a lectura en todas as áreas e 
nas diversas tipoloxías textuais e multimodal. 

■ Recuperar: encontros e obradoiros con autores/as, contacontos, ilustradores/as…, biblioteca 
de familias, reto lector, “Lectores do mes”, Libros que curan (achegarlles unha selección de 
textos aos alumnos de baixa); Recomendámosche (recensións do profesorado e/ou alumnado 
na páxina web da BE), Catalibros (booktrailers realizados polo alumnado sobre as súas 
lecturas). Identificación con “teñen o seu punto” de materiais que son versións transmedia 
dunha mesma obra (novela, película, ópera…). Continuar coa elaboración de guías de lectura 
das diferentes materias. Visibilizar os lectores no centro. 

■ Difundir as posibilidades de ELBE.2 (plataforma de préstamos dixitais), itinerarios lectores, 
pasaporte lector, concursos e xogos sobre lectura, lecturas e recitais en voz alta. 

 
 

5. Biblioteca inclusiva 
■ Converter a biblioteca nun espazo de acollemento no que todo o alumnado se sinta seguro e 

a gusto, e onde se poidan encontrar rapaces e rapazas cos mesmos intereses. 
■ Continuar sendo punto de reforzo da cohesión grupal e a integración, ou mesmo de refuxio do 

alumnado máis vulnerable. Se fose necesario, habilitarlles espazos. 
■ Continuar coa inclusión do alumnado con dificultades educativas e/ou sociais en 

actividades e, se o desexan, incorporalos como axudantes da BE. 
■ Explorar a posibilidade dun novo subgrupo no club de lectura para os lectores de 1.º e 

2.º ESO con dificultades na comprensión lectora. 
■ Participación en CON-VIVE, contrato programa do centro, para mellorar a convivencia e formar 

alumnado mediador na resolución de conflitos. 
■ Ampliar os fondos bibliográficos sobre a convivencia, e elaborar unha guía destes materiais. 

Fomentar e desenvolver accións de mediación intercultural (AMI). 
■ Ofrecer servizos a todos os membros da comunidade educativa tendo en conta a súa 

diversidade (cultural, socioeconómica, de orientación sexual, familiar, relixiosa, racial, por 
discapacidade física e/ou intelectual…). Contar cos medios necesarios para unha educación 

en igualdade, contribuíndo a superar as diferenzas económicas ou sociolóxicas que 
dificultan o acceso equitativo aos recursos didácticos e culturais. Difundir os materiais da BE 
que fomentan actitudes inclusivas. 

■ Adquirir e difundir materiais para o profesorado e familias interesados en ampliar os 
coñecementos sobre pedagoxía e psicoloxía. 

■ Visibilizar materiais sobre Biblioterapia (saúde mental), que axuden ao alumnado e familias. 
■ Incidir nas actividades que eduquen na diversidade sexual e na existencia de novos roles de 

xénero. 
■ Recoller no Plan anual de lectura actividades nas que poida participar todo o alumnado, e 

incorporar na programación da BE propostas que fomenten valores inclusivos. 
■ Ofertar ao alumnado inmigrante materiais adaptados para axudarlles na adquisición da 

competencia lingüística e na integración, e dispor doutros que acheguen as súas culturas de 
orixe ao resto da comunidade. 

■ Incorporar actividades que faciliten a comunicación cos centros de primaria da contorna e cos 
membros da residencia da terceira idade próxima ao centro. 

■ Dotar a Biblioteca de máis xogos de mesa e similares que favorezan as relacións interpersoais e 
a creación de grupos. Organizar torneos. 

 

6. Outras actuacións 
■ Manter a colaboración das BBEE dos tres institutos públicos da vila coa Biblioteca Municipal 

e co Concello da Estrada, especialmente co CIM (Centro de Información ás Mulleres), coa 
Concellaría de Educación e Cultura (para difundir e facilitar a asistencia do noso alumnado, e 
para difundir as nosas actividades fóra do IES) e coas asociacións da vila coas que 
compartimos obxectivos. Manter as relacións e a presenza na vila, ademais das compras nas 
librarías locais para apoiar o tecido cultural da localidade. 

■ Retomar a rede de bibliotecas escolares estradenses na que participamos todos os centros 
educativos públicos (infantil, primaria e secundaria) do concello da Estrada. Potenciar a 
relación coa ANPA do centro e coas familias. Difundir entre elas os servizos e os fondos 
dispoñibles na BE, e implicalas en actividades coma as mochilas viaxeiras. 

■ Manter a visibilización dos traballos realizados polo alumnado na aula (catalogaranse, e os 
traballos audiovisuais proxectaranse nun recreo semanal). Proposta de actividades que 
difundan e integren no currículum os obxectivos da Axenda 2030: este curso serán 5 
(Igualdade de xénero) e 3 (Saúde e benestar). 

■ Informar e escoitar os diferentes órganos do IES (claustro, CCP, Consello Escolar), animalos a 
participar. 

■ Participación dos membros do equipo en actividades de formación (cursos, GT) externos ou 
dentro do centro (contratos programa, nomeadamente CON-VIVE) que melloren o noso 
traballo. 

■ Continuar coas actividades que fagan visible (e imprescindible) a BE, tanto no marco do lecer 
como no desenvolvemento do currículo e as actividades que esperten a curiosidade do 
alumnado: charlas, conferencias, asistencia a representacións teatrais, contacontos, 
concursos… 

■ Solicitar a ampliación da biblioteca para atender as demandas dos usuarios e ofertar 
espazos para a realización de diferentes  actividades como a biblioteca creativa: pintura, 
robótica, costura, escrita… Propor a creación dunha nova zona fóra da sala biblioteca. 

7. Avaliación 
■ Faremos unha enquisa en formulario Google ao comezo e ao final de curso para a comunidade 

escolar. 
■ Crearemos unha enquisa seguindo os principios recollidos en Bibliotecas escolares ¿entre 

interrogantes? 
■ Escoita das propostas dos usuarios asumindo os cambios para a mellora do traballo do 

equipo, da participación, dos recursos etc. Servirá para realizar unha avaliación continua da 
relevancia da BE para a comunidade educativa. 

■ A comezo de curso seleccionaremos unha mostra aleatoria do alumnado que achegue 
(mediante unha entrevista semiestruturada) información cualitativa e relevante sobre 
melloras concretas na BE. 

■ Avaliaranse diversos aspectos do hábito lector. Consideraranse: (i) os índices de lectura 
(datos do préstamo durante o curso e en vacacións); (ii) a mellora na competencia literaria 
(lectura de textos cada vez máis complexos); e (iii) a lectura como medio para a 
aprendizaxe, fonte de pracer e recurso para o desenvolvemento persoal. 

■ Revisaremos os resultados de comprensión lectora nas diferentes probas de avaliación 
externa. Valoraremos os índices de uso, rexistro, expurgo e préstamo de materiais. 

 
 

8. Recursos humanos 
Equipo de apoio. 
Continúan Xosé Anxo Fernández Alonso, Ana Patricia Pérez Gippini, Álvaro José Pérez Vilariño e 
Regina Puente Fernández. Incorpóranse Monserrat Freire Baños e Esther Virtudes Ruiz Lineros. 
Olga Brea González será colaboradora. M.ª Teresa Leis Rey será a coordinadora. María Luisa Otero 
López, compañeira do equipo que se xubila en agosto, colaborará impartindo algún obradoiro. 
Varios profesores ofrecéronse a axudar cando for preciso, e outros participarán no club de lectura, 
mesmo guiando grupos. No inicio de curso poderán incorporarse os membros do claustro que o 
desexen. 
Horario previsto. 
En canto ao horario de atención previsto, a dirección do centro comprometeuse a que todas as 
horas de garda do equipo da BE se dedicarán á mesma na medida das posibilidades organizativas. 

 
 
 
 
 

En resumo, os nosos obxectivos son seguintes: 
 

I. En relación coa organización e a xestión 
• Rematar a migración ao Koha (códigos de barras). Só falta o fondo histórico e os documentos 

localizados nos departamentos. 
• Manter o expurgo. 
•  Rematar a sinaléctica das seccións. 
• Actualización dos usuarios. 
• Elaborar un plan de adquisicións tendo en conta (i)as propostas do profesorado, (ii)a atención 

ao alumnado con necesidades específicas de apoio educativo e (iii)o desenvolvemento do 
Proxecto Lector (PLC) e (iv)dos distintos proxectos levados a cabo no centro. 

• Manter a colaboración coas institucións do Concello (CIM, BM) 
• Colaborar coas bibliotecas escolares do concello. 

II. En relación coa dinamización e promoción dos recursos da biblioteca 
• Continuar as actividades estables de dinamización: exposicións temáticas, concursos (de 

narración, de fotografía …), elaboración de guías de lectura, listaxes temáticas relacionadas 
coas distintas materias do currículo, encontros con autores/as … 

• Manter a biblioteca como un espazo agradable e sobre todo vivo, sempre con actividades, non 
só na sala, senón por todo o centro. BE como espazo de aprendizaxe e divertimento. 

• Difundir as novidades, os recursos e as actividades que ofrece a BE a través de distintas canles. 
• Abrir a BE ás familias (a través do carné dos/as seus/súas fillos/as), para facelas partícipes dos 

servizos que ofrece a mesma: acceso ao catálogo, sistema de préstamo, participar e ver as 
actividades do alumnado e atender as súas suxestións. 

 

III. En relación coa formación de usuarios/as e adquisición da competencia informacional 
• Continuar e mellorar as actividades de formación de usuarios/as de cara a conseguir que sexan 

usuarios/as autónomos/as tanto na Biblioteca Escolar como noutras bibliotecas. 
• Convocar ao alumnado axudante e incorporalo ao programa Bibliotecas Escolares Solidarias. 
• Desenvolver titorías presenciais na propia BE nos cursos da ESO e co alumnado de nova 

incorporación ao centro co obxectivo de formalos/as como usuarios/as: información sobre os 
distintos espazos, as distintas seccións, información simplificada sobre a CDU, sobre como 
buscar un libro e sobre como interpretar a etiqueta do lombo dos libros, en relación ao acceso 
ao catálogo en liña, sobre as distintas actividades de dinamización e fomento da lectura. 
Actualizar o prezzi sobre o uso da biblioteca, sito na aula virtual. 

• Proporcionar ferramentas para elaborar proxectos. Promover o PDI “ODS3: Saúde e 
benestar”. 

 

IV. En relación co fomento da lectura e co desenvolvemento do Proxecto Lector de centro 
• Continuar co Club de Lectura, incorporarse á convocatoria da Asesoría de Bibliotecas Escolares. 
• Manter a Hora de Ler (semanal en toda a ESO) e as mochilas viaxeiras (para 1º de ESO). 
• Elaborar guías de lectura en colaboración coas BB.EE. dos IES Antón Losada e nº 1 e coa BM. 
• Difusión das posibilidades de E-ELBE.2 (Plataforma de préstamo de contidos dixitais). 
• Elaborar, en colaboración coa Dirección do centro e cos Departamentos Didácticos, o Plan 

Anual de Lectura para o curso 2023–2024 e colaboración na revisión do Plan Lector do Centro. 
 

V. En relación cos avances cara a unha biblioteca inclusiva 
•  Convertir a biblioteca nun espazo de acollida no que todo o alumnado se sinta seguro e a 

gusto, e onde se poidan encontrar rapaces e rapazas cos mesmos intereses. 
• Proporcionar un espazo amigable ao alumnado con necesidades educativas especiais. 
• Organizar actividades diversas para socializar, aprender, desenvolver habilidades e valores. 
• Continuar ca adquisición de fondos para o alumnado con NEE de apoio educativo. CDU 376. 
• Continuar coa dotación de fondos da sección 37: Igualdade de Xénero e Diversidade. 
• Apoiar actividades para a compensación das desigualdades sociais: exemplares dos libros de 

lectura obrigatorios e optativos, libros de texto, acceso a internet. Promover a Cousoteca, 
material didáctico en préstamo (calculadoras, regras, gomas…). 

•Mercar xogos de mesa para favorecer as relacións interpersoais e a creación de grupos. 
• Integrar a Biblioteca nos Contratos Programas, Plans de Formación do Profesorado nos que se 

integre o centro educativo no próximo curso escolar. 
• Coordinar actividades conxuntamente co equipo de EDLG. 
• Realizar unha enquisa de avaliación por curso ao profesorado e alumnado, tanto sobre a 

organización e xestión como sobre o desenvolvemento das actividades organizadas pola BE. 

5.  Avaliación da programación 
 

Todo programa ou plan precisa ser avaliado para así coñecer o grao de consecución dos obxectivos 
previstos inicialmente no mesmo, identificando os acertos e os erros cometidos e, propoñendo 
posibles melloras de cara a unha intervención futura. 
Con isto, de cara a avaliación da programación aquí presentada, teranse en conta: 

 

 As observacións realizadas dende o propio equipo de traballo da Biblioteca Escolar. 

 As suxestións e información trasladadas polos diferentes Departamentos Didácticos no seo 
das xuntanzas da CCP do centro, tanto ao inicio, como durante e ao final do curso escolar. 

 As suxestións e información provenientes do profesorado, alumnado, e outros/as membros 
da comunidade educativa. 

 As valoracións de instancias externas ao centro. 

 A respostas recollidas na enquisa que a final de curso realizarase ao alumnado e ao 
profesorado, para medir o grao de satisfacción que presentan os usuarios tanto sobre a 
xestión técnica e organización da Biblioteca Escolar como sobre a dinamización da mesma. 

 
Valoraremos atentamente os comentarios —laudatorios ou críticos— que no día a día aportan os 
usuarios, mesmo do alumnado xa egresado que vén na tarde do martes a estudar na biblioteca, 
exalumnos que solicitan un préstamo, familias que preguntan para facer unha doazón: todos eles e 
elas enriquecen a nosa comunidade educativa e danlle aínda máis sentido ao servizo de biblioteca. 
 

A Estrada, a 25 de outubro de 2023 

